
Akava lil isi-le sar res te del informacia e manuśenge kotar jekh 
grupa e ćinderʒene1, opral e garantura thaj o brakhipesko thami 
mamuj i diskriminàcia, pal-lal o Thami e Brakhipesko kotar i Dis-
kriminàcia.

O lekhavipen akadava lilesko kerdilo kotar o Komisari  vaś o 
Brakhipe kotar i Diskriminàcia anda o pośno e Viramlinako e OSBE 
vaś Demokratikno Istitucione thaj Manuśikane Xakaja (ODIHR). O 
lekhavipen kerdilo kotar o pokipen e Evropako Jekhipen, ando 
projekto e Praktikora maj Lache vaś i integracia e rromengi kaj 
kerdol kotar i Viramlin e ODIHR. So vakerdolpe ando kava lil na 
naj reflekto saro o oficialno godǐpen e Evropako Jekhipen, chi e 
potitike thaj i pozicia e ODIHR.

Ballina: Rahela Kotollaku, siklǒvni e śkolaqi “Bajram Curri”, dikhadi andi ekpo-
zicia kaj kerdili ando projekto “Diskriminàcia: Sar dikholpe thaj e adivesutne 
lupunzipen”, kotar i OSBE andi Albania.

1  O anavipen ćinderʒene labǎrlipe akate kaj te sikavel jekh grupa raca, devlikane, politikno, etnia a avera grupora kaj 
godǎrenpe sar aversar kotar e avera ʒene jekhe themeste kaj von si kotor. Andi akava lil vakerolpen sar ćinderʒene 
pal-lal i Kostitucia e Albanikani Republika (averćhandi). 

ANGLO-LIL

I Albania sal-la thaj sil-la jekh sadajekhutno undilipen kotar e laćhǎripen 
e standartura, e brakhipen thaj o respekto e manuśenge xakaja, kotar 
kaj si thaj e selǒrrengo xakaja. Akava fakto avilo kotar i prùva e amare 
themesko somdasnipen ande maśkarthemutne thaj themeske asocià-
cia, thaj e ratifikacia o aderacia ande bute maśkarthemutne konvente 
e manuśenge xakaja thaj, andi ratifikacia biasijekh rezervacia andi Av-
linaqi Konventa e Evropaqi Sombeśipen “O Brakhipen e Nacionalno 
Butederʒene”.

Jekh garantura po-but kotar o brakhipen e ćinderʒenengo kerol o Tha-
mi Gind 10221 “O Brakhipe Kotar i Diskriminàcia”. O Komisàri e Bra-
khipesko Kotar i Diskriminàcia kerdilo bazome andi akava thami, sar 
biumblavdo institucia lenge butǎqe, kaj sarbarrǎrel o efektivno brakhipe 
kotar i diskriminàcia taj kotar sarkon phiravipe kaj śaj anel diskriminà-
cia.

 
Irma Baraku

Komisàri e Brakhipesko Kotar i Diskriminàcia

1. SO SARBARRǍREL O THAMI E “BRAKHIPESKO KOTAR I DIS-
KRIMINÀCIA” E ĆINDERƷENENGO ANDI ALBANIA?

O thami e “Brakhipesko Kotar i Diskriminàcia” sarbarrǎrel o xakaj sarkon 
manuśesko barabaripe anglal i thami ta barabar brakhipe kotar i thami, 
brakhipe efektivno kotar i diskriminàcia thaj kotar sarkon phiravipe kaj 
śaj anel diskriminàcia biumblavdo kasko ćinderʒenengo san.

2. SO SI  I DISKRIMINÀCIA KOTAR JEKH MANUŚESTAR JA JEKH 
GRÙPA MANUŚENGI?

Diskriminàcia kotar jekh manuś ja jekh grùpa manuśengi ka hatjeras 
sarsavo distìnkcia, avrićhivipe, tiknǎripe ja preferènca bazome kotar 
sarsavi aś i ràca, i rang, i etnìa, i ćhib jekhe ʒenesi ja jekhe grupate, 
kaj si-le sar res ja konseguenca o lupunzipen ja biśajutno o ćheripen 
sajekh sar e vavera, e manuśikane xakaja garantura pal-lal o thami.

3. SAVE ISI E FÒRME E DISKRIMINÀCIE KOTAR I ĆINDERƷENE?

Dirèkto diskriminàcia ovel kana jekh manuś ja jekh grùpa manuśenqi 
kaj isi kotar i ćinderʒene, trajtonǒn po bilaćhes kotar jekh aver manuś ja 
jekh aver grùpa manuśenqi kaj si li on k-i jekh miazutni situàcia..

Misal: O śerutno jekhe śkolako 9-berśengi, ando ulavipen kaj kerda e 
siklavnenge andi siklǎrlin, vakerdasa kaj e rroma siklovne te ćhidonpen 
jekhe themeste andi jekh aver siklǎrlin. Akaja si separacia akale 
khetanipeste.

Indirèkto diskriminàcia si odoja fòrma e diskriminàciaqi kaj ovel kana 
jekh dispozìta, jekh kritèri jav jekh praktìka, kaj dikhǒl birigutni, ka ćhivel 
sas jekhe manuśes ja jekh grùpa manuśenqi, kaj isi kotar i ćinderʒene, 
k-o po phare kondìcie kotar o avera.

Misal: Jekh istitucia sarkon berś ulavel jekh bonus zàlag manuśenge 
lenge lache butatje, ma e statistikora sikaven kaj akava bonus asijekh 
berś ni lilalpen kotar duj butjarne kaj sa kotar i ćinderʒene em soske 
lengi butji sa jekh-soj.

Siklǎripen diskriminàciaqe, si jekh siklǎripen ja jekh mangipen, ba-
zome p-i hieràrxia, kaj te diskriminǒl jekh ja po but manuśa kaj si kotar 
i ćinderʒene.

Misal: Ande jekh themutno istitucia vazolpe jekh komisia ad-ahoc kaj 
te kerel o kompeticia pal-lal e procedure o civilno sevipen. O śerutno 
e istituciako del jekh konfidecialno direkcia e somdasnenge kaj si andi 
komisia ad-hoc, o manuś kaj si kotar i dasni  ćinderʒene em kerol kom-
peticia, ma te del-le maj e bare viram. 

Maćavipe2 si odoja fòrma e diskriminàciaqi kaj ovel k-o suro jekhe 
bilaćhe phiravipnasqo, kana phandel pes sarsave ʒ3eno kotar jekh 
ćinderʒene, phiravipe savo kamel ja aresel o azbavipe e manuśesqe 
demnitetaqo aj o vazdipe jekhe ambientesqo daravno, duśmanikano, 
pherdo kuśimatençar akale manuśesqe.

Misal: Ande jekh pero jekh grùpa maksemǎ kotar i ćinderʒene serbo-
malazez, kuślona bilache vorbencar thaj phʒrdel lenge oriʒinate. Akaja 
anda paniko thaj daraipen ande maksemǎ.

Diskriminàcia vaś o maladǒpe, si odoja fòrma e diskriminàciaqi kaj ovel 
jana si distìnkcia, tiknǎripe ja preferènca, kotar o maladǒpe manuśençar 
ja grupençar manuśenqe kaj si kotar jekh ćinderʒene.

Misal: Ande jekh siklǎrlin, avel jekh nevo siklarno kaj si kotar jekh 
ćinderʒene. Albani o siklarno maj o lacho andi siklǎrlin, astarol-le paśe 
thaj maladǒpe lesar. E siklarne śìrde kaj te telaren leske mòldipe thaj 
ni lena-le ande aktivicia kulturna e śkolaqe, soske vov maladǒpe jekhe 
siklǒvnesar kotar e ćinderʒene.

Bipinʒaripe jekhe godǎvere laćharipnasqo, ovel kana na pinʒarel pes 
ja na mukhel pes te kerdǒn o laćharimàta ja paruvimàta savenqe si 
nevòja ta savenqe na kamlol pes but kaj te kerdǒn, vaś o manuśa tikne 
śajutnimatençar ja aver manuśa k-o drujalimàta liparde k-o artìklo 1 e 
Thamosko e Brakhipesko kotar i Diskriminàcia. 

Misal: Zamira, jekh chej kaj sil-la śajnipe tiknǎre, sarkon paraśtuj 
keroj laboratnora buti, ma i sala i laboratnora siklǎrlin isi ando agor 
phalaj e śkolako, thaj voj asijekhfora ni ʒilda andi akija leksicia. Akaja 
2   Tr.Note: Adni albaniaqi gadjikani chib sila but mandaipen; kotar ande akaja chib śaj te lolpe sar maćavipe, adjal 
sar si amboldi akate.

bibutǎripen e śkolako kaj te adaptisarel e trujalipen e śkolaqe, kerol 
bipinʒaripe jekhe godǎvere laćharipnasqo.

Viktimizàcia, si o trajtìmi po tele ja bilaćhe kansekvenciençar, kaj ovel 
sar reàkcia pala jekh rovlipe ja jekh procedùra savǎqo res si i aplikàcia 
e parimesqi vaś o barabaripen.

Misal: Jekh siklǎrno trʒdel pes bilache e siklarnesar, soske vov kerda 
rovipen ko śerutno e śkolako se jertisailo diskriminato kotar i raca. O 
trʒdelpe e siklǎrnosko isi jekh reàkcia pala jekh rovlipe e siklavnosko 
thaj kerolpe viktimizàcia.

 

4. ŚAJ KERDOLPE JEKH DISKRIMINÀCIA DUJTOJ JA BUT-TOJ 
JEKH MANUŚESTE KOTAR I ĆINDERƷENE?

Va. Jekh manuś kaj si kotar jekh ćinderʒene, śaj te avel em 
diskriminatora viktimà jekh ja po but aśencar garantura pal-lal 
akava thami.

5. KEROL DISKRIM-
INÀCIA E VAVERENGE 
KANA LEN-PE POZITIVNO 
MASE E ĆINDERƷENGE?

I lodel mase kaj sil-len sar 
res o thovel sìgo barabaripen 
realno, kana bibarabaripen 
kerdilope kotar i diskriminàcia 
kotar i raca, etnia, chib, rang, 
si sar jekh pozitivno butǎripen 
thaj naj diskriminatora, pal-
lal akava thami. Akija masa 

ćhindelpe kana aven e objektivora e tratinimase thaj e anevipen o bara-
bar śaipen. 

Adajal si mase kotar o pastripe e siklǎripesko e chavorrengo: Direkcia 
kotar o Ministro e Siklǎripesko ando ginavipe 6, dive 29.03.2006 “O 

Reʒistripen ande śkole e chaverrengo kaj naj-len o lil e bijandimasko”, 
ja e kuote e rromenge thaj e egjiptianenge kaj te keren o universiteti, di-
rekcia kaj te uladon e śkolaqe pustikora bilovengo e rromenge siklovne.

6. O THAMI PAL O BRAKHIPE KOTAR I DISKRIMINÀCIA BRAKHEL 
E ĆINDERƷENE KOTAR:

•	 E reklàme save keren diskriminàcia;

•	 Kotorlipe k-i politika save keren diskriminàcia; thaj 

•	 O mestipen kotar somʒanipe thaj relìgia.

7. KON-ISI E UMALE KAJ O THAMI DEL?

•	 Ko siklǎripen umal;

•	 Ko butǎrnipen umal; thaj

•	 Ko lachipen thaj sevipen umal. 

8. SAR BRAKHEL O 
THAMI E BRAKHIPESKO 
KOTAR I DISKRIMINÀCIA 
KO BUTǍRNIPEN UMAL?

Aćhavelpe i diskriminàcia ko 
butǎrnipen umal, kaj śaj te 
kerdolpe jekhe manuseste 
kaj isi kotar e ćinderʒene, 
kotar i ćhib kaj si ande 
reklàme e butǎrnenge 
themenge, o arakhaipe thaj o 
gelipen andi buti, o trainipen 
e butǎrnengo, phanglipe thaj 

o musaripe e ʒilekhipen, avera. 

9. SIL-LEN UNƷILIPEN O KODOVA KAJ DEN BUTI KAJ TE 
ROKHEN I DISKRIMINÀCIA E ĆINDERƷENENGI ANDI BUTI?

O odola kaj den buti si unʒile kaj te keren thaj te vazen o barabaripen, 
thaj te rokhen sarkon diskriminàcia kerdipen kaj ćherdolpe andi buti. 
Se dikolpe diskriminàcia, o odola kaj den buti, trebal kaj te len mase 
disiplinorora kotar o brakhipe e butarnengo kotar i diskriminàcia. Se e 
odola kaj den buti len jekh rovipen vaś i diskriminàcia, jekhe ćhonese 
von si unʒile kaj te ambòlden.

Misal: O Artani si jekh butàrno thaj si panʒ berś kaj kerol buti ando 
bizneso e Benesko. E amala e Artanese kotar e berśa, uśtile andi buti 
thaj vov na. O Artani kerol jekh rovipen e Benesqe, kaj vakerol-leske 
kaj si diskriminato soske vov si kotar e rromengo khetanipen. O Beni 
ni lol lesko rovipen thaj but dive pal-lal ikaldarel-le katar i buti bi dindo 
leske sose. O Artani ʒal ko Komisàri e Brakhipesko Kotar i Diskriminà-
cia kaj te kerol rovipen. O beni kerda diskriminàcia e Artanese soske 
vov ni dikhla leski disriminàtora rovipen  thaj kaj ikaldardal-le kotar i 
buti mamuj o thami.

10. SAR BRAKHEL O THAMI E BRAKHIPESKO KOTAR I DISKRIM-
INÀCIA KO SIKLǍRIPEN UMAL?

O thami rokhel sarkon distincia, tiknǎripe, ja eskludia vaś o kerdipe 
e siklǎripengo istitucia, lovekanipe vaś o siklǎripen; o ʒuvipen andi 
śkola, o mòldipen, o kerdiepe ande mase e disiplinora o ikaldaripen.

11. SIL-LE UNƷILIPEN O SERUTNO E SIKLǍRIPESKO ISTITUTO 
KAJ TE AĆHAVEL I DISKRIMINÀCIA ANDE LESKO O LESKI IS-
TITUTO?

Va, le o la sil-le/sil-la but unʒilipe, sar: o vazipe e somʒanipesko o 

brakhipe kotar i diskriminàcia; te ćhol o thami ando trujalipe e śkolako; 
te del disiplinàro sànkcie sarkones kaj arakhlol pes dośalo odolesqe 
so kerda diskriminàcia kana akala sànkcie si godǎver, proporcionàlo 
ta giren k-o kompetènce e śerutnesqe, avera. 

12. SAR BRAKHEL O THAMI E BRAKHIPESKO KOTAR I DISKRIM-
INÀCIA KO LACHIPEN THAJ SEVIPEN UMAL?

O manuś kaj del lachipe thaj sevipen sarenge, lovencar ja na, rokhel kaj 
te kerol diskriminàcia e manusenge kaj si kotar jekh ćinderʒene.

Misal: Trin ćhavorre, ni mukle-len kaj te den andre jekh ratjako loka-
lno, soske o lokalno si pherdo thaj naj ćhućhe thema. So von keren te 
naśen, dikhen kaj pal-lal lendar den andre avera ʒene. Akija del jekh 
abser diskriminàtora thaj i eskludia kotar o sevipen.

 

13.  KON SI O KOMISARI E BRAKHIPESKO KOTAR I DISKRIMINÀ-
CIA?

O Komisari si jekh publiko juridikno biumblavdo ʒeno, kaj diele thamesko 
autoritetno kaj te garantonel o efektivno brakhipe kotar i diskriminàcia 
thaj sarkon avera kaj keren diskriminàcia.

14.  SAVE SI E PRINCIPALNO KOMPETÈNCE E KOMISARESKO 
VAS E BRAKHIPE KOTAR I DISKRIMINÀCIA?

O Komisari e Brakhipesko kotar i Diskriminàcia

•	 Dikhlǎrel o rovimàta so keren lesqe o manuśa ja o grùpe e 
manuśenqe save patǎn kaj lenqe kerde diskriminàcia, ja kotar 
e organizacia; 

•	 Kerel administratìvo rodlǎrimàta pala so lel patǒver informàcia 
kaj akaja thami sine uśtavdi;

•	 Del administratìvo sànkcie palal so phenel akaja thami;

•	 Ispìdel o princìpǎ e barabaripnasqe ta e bidiskriminàciaqe, 
maśkar aver vi dindor lekhavde informàcie albanikanes ta k-o 
ćhibǎ e ćinderʒenengi;

•	 Pradikhel i aplikàcie akala thamǎqi;

•	 Kerel ankète pal i diskriminàcia;

•	 Del rekomandàcie k-o kompetènte avtoritètǎ, po but propozindor 
te kerel pes nevi legislàcia ja te paruvdǒl ja te nevǎrdǒl i aktuàlo 
legislàcia;

•	 Anglal e kriselinǎ k-o civìlo sure te del dùma k-o anav e 
manuśesqo savo rovel pes;

•	 Te ʒamavel edukaciaqe ta ʒanavipnasqe aktivimàta vaś te del 
piko i aplikàcia akala thamǎqi, avera.

15. SAR DIKHLǍRELPE JEKH DISKRIMINATORA ABSER?

a. Pal-lal o rovipe e:

•	 Jekh manuś;

•	 Jekh grùpa manuśenqi; thaj

•	 Jekh organizàcia thamikane interesencar.

b. O Komisari e Brakhipesko Kotar i Diskriminàcia pal-lal so lel 
patǒver informàcia kaj akaja thami sine uśtavdi.

16.   KATAR KON ŚAJ TE KERE ROVIPEN JEKHES DISKRIMINÀCIA 
ABSER?

Si garantura o brakhipe kotar i diskriminàcia kotar sarkon ćheripe 
ja bićheripe e:

•	 Fizìko manuś;

•	 Juridikno manuś; thaj

•	 Publiko raimʒta.

17.  SAVE SI E ABSER 
KAJ NI LEL PES ANGL-I 
JAKH E ROVIPEN?

O rovipen na lel pes angl-i 
jakh kana:

•	 Si bi anavesko;

•	 Si abuzìmi e 
xakajesqo vaś rovipen k-o 

komisàri, ja na perel k-o dispozìcie akala thamǎqe;

•	 O vipal pućhipe si k-o dikhlǎripe k-o jekh aver rovipe ja pala 
laθe sine jekh decìzia po anglal ta nane neve butǎ;

•	 Dikhǒl duśles kaj nane la bàza ja nane dùsta informàcia vaś 
te kerel pes jekh rodlǎripen;

•	 Sa o fàkte save keren o kòkalo e rovipnasqo ondile anglal o 
giripen k-i zor akala thamǎqo;

•	 Avel po zabades sar trin berś kotar o vaxt kana ondili i diskrim-
inàcia ja po zabades sar jekh berś pala so o manuś ʒangla i 
diskriminàcia.

O rovipen anglal o Komisari e Brakhipesko Kotar i Diskriminàcia si bipo-
kindo. Kaj te dikhen e manusa se sar te djan ando website e Komisari-
ako, si jekh rovipen forma, kaj naj unʒil.

18. O PROCEDÙRE KAJ O KOMISARI E BRAKHIPESKO KOTAR I 
DISKRIMINÀCIA LEL PAL-LAL O ROVIPEN?

O Komisàri:

•	 Verifikonel o fàkte;

•	 Śaj kerel jekh publìko seànca te śunel e riga ta akharel sarsavo 
aver interesome persòni;

•	 Ròdel te arakhel phralikani solùcia maśkar o manuś kaj rovel pes 
ta odova mamuj kasθe kerdilo o rovipen;

•	 Lel decìzia ta bićhalel 
e rigenqe andre k-o 90 divesa 
kotar o dives kaj lias o rovi-
pen ja, kana kerda publìko 
śunimasqi seànca, andre k-o 
90 divesa kotar o dives e se-
ancaqo. I decìzia si te ovel la 
andre laθe e butǎ so kamlǒn 
pen kerde ta vi o vaxt ʒi kana 
si te kerdǒn

•	 Kana o komisàri phenel e manuśenqe te keren ja te laćharen 
verver butǎ, o persòni kasqe phenda akava si te kerel e komisa-
resqe rapòrti andre k-o 30 divesa vaś so kerda te realizinel lesqi 
decìzia.;

•	 Kana o persòni mamuj kaste kerdilo o rovipen na ʒanavel e 
komisares ja na kerel so i decìzia lesqi phenda lesqe te kerel, o 
komisàri del les glòba. I glòba perel kana o persòni kerel sa so 
phenel i decìzia ʒi k-o efta divesa palal so die les glòba; thaj

•	 Śaj te mangel kotar o kompetènto avtoritètǎ te nikalen ja te 
aćhaven i autorizàcia e aktivitetaqi e fizikone ja e juridikone 
subjektesqe kaj na ʒal pal-i decìzia e komisaresqi.

19. KAJ KEREN ROVIPEN VAŚ DISKRIMINÀCIA UZAL O KOMISA-
RI?

 Uzal o Komisari, o rovipen śaj te bichaldope:

•	 Ko serutno jekhe istituto siklǎripesko;

•	 Ko kodova kaj del buti; thaj

•	 Andi kriselin. 

20. SE JEKH ROVIPE BICHALDOPE KO KOMISARI E BRAKHI-
PESKO KOTAR I DISKRIMINÀCIA, ŚAJ BICHALEL-LA KOTAR I 
KRISELIN JEKHE ROVIPENESAR?

Sarkon manuś o grupa manuśengo kaj vakerol vaś leste kerdilope dis-
kriminàcia pal-lal avera kotar i ràca, i etnìa, i ćhib, i lingutni identitèta, 
si les xakaj te rovel pes k-i kompetènto kriselin, palal so phenel pes 
k-o Kòdi e civilone proceduraqo kaj te magol o pokinipen e dośaqo. O 
rovipen anglal o Komisari na naj kondicia kaj te vazel jekh rovipen thaj 
ni kerol lupunzipe kaj o manuś uśtado te ʒal ki kriselin. 

21. SI KAJ RAJONALNO VIRAMLIN ŚAJ TE VAZAV ROVIPEN?

Komisari, si jekh nacionalno istituto kaj si maśkare o Tiran. Ma, e ʒenenge 
kaj besën  ande avera forora śaj te bichalen o rovipen postasar. Aver, 
śaj te roden aźutisaripe kaj te arakhen-tumen e Komisaresar, ande 
tumare Komune kaj besen, soske o Komisari kerda jekh ʒilekhipen 
xanik Komunencar, thaj po but em okodola kaj kamukeren diskriminà-
cia. E rovipen śaj te kerdon em e internetosar.

22. SAR TE ARAKHEN E KOMISARE E BRAKHIPESKO KOTAR I 
DISKRIMINÀCIA?

O Komisari e Brakhipesko Kotar i Diskriminàcia śaj te arakhen-le kotar 
o telefono, bichalen jekh lil o faksi, o kaj te keren jekh forma kaj arakhal-
dope ando interneto e Komisaresko e Brakhipesko Kotar i Diskriminà-
cia ando www.kmd.al.

ADRESA: 

Rr: Sami Frashëri, Nr 10, Kati II, Tiranë

Kutia postare 1019

Telefon: + 355 4 243 1078

Faks: + 355 4 243 1077

E-mail: info@kmd.al

Web: www.kmd.al

Gjirokastra, 27 Novembar 2013. Foto 
kotar o ʒilekhipen e Komunencar ando 
projekto “E praktikora maj lache vas i 
integracia e rromengi ” kaj kerdol kotar 
o OSBE/ODIHR, pukindo kotar i BE-ja.

http://www.kmd.al
http://www.kmd.al

O Brakhipen i Ćinderʒene andi Albania pal-lal o Thami e Brakhipen Kotar i Diskriminacia




